
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চিত্ত-মুকুর।
১১৭




৪




কুরুক্ষেত্র—ভারতের বীরের শ্মশান!
বিঘত প্রমান ভূমি করহ খনন

কত ভগ্নধনু কত রক্তাক্ত কৃপাণ—
দেখিবে কতই ভগ্ন বিচিত্র কেতন।

আর কি দেখিবে?—হায় বিদরে হৃদয়!
হয় ত দেখিবে চুর্ণ অস্থি কয় খান,

যে বিরত্ব ভূমণ্ডলে আছিল দুর্জ্জয়,
চুর্ণ অস্থি মাত্র তার দেখিবে প্রমাণ।




৫




তথাপি বিলাত শ্রেষ্ঠ—বঙ্গের সন্তান।
কে দিল এ মোহমন্ত্র তোমার শ্রবণে?

মন-চক্ষে দেখ দেখি চিত্র দুইখান
কোন চিত্র রম্যতর উদিবে নয়নে।

বীরত্ব, সৌন্দর্য্য, কিম্বা সাহিত্য, প্রণয়,

পরস্পরে মিলাইয়া দেখ একবার,

ভারতের কোন বস্তু হীনপ্রভ হয়,
ভারতবর্ষেতে নাই কোন্টি ইহার?

